
SKÚLARENNING
Tíðindaskriv

Føroya Ítrottalærarafelag
bjóðar aftur í ár skúlunum
at vera við til ta árligu skúl-
arenningina. Fyrstu ferð
skipað varð fyri Norður-
lendskari skúlarenning var í
1983, og er hetta sostatt 21.
árið at runnið verður. 

Flestu av hinum norður-
londum hava umskipað
dagin soleiðis, at pláss eis-

ini er fyri øðrum ítróttar-
virksemi. Føroyar og Ísland
hava tó hildið fast um renn-
ingina. 

Ítróttalærarafelagið hev-
ur í ár gjørt av at runnið
verður fríggjadagin 08. okt-
ober. Tað stendur tó skúl-
unum frítt fyri at renna ann-
an dag enn tann ásetta. Sig-
ast skal, at fleiri skúlar
longu hava runnið. 

Vit vita ikki, hvussu
nógvir kilometrar føroysku

skúlanæmingarnir leggja
eftir seg henda dagin, men í
fjør vóru fleiri enn 7000
renniprógv send skúlunum.
Siga vit, at miðalnæming-
urin rennur um 6-7 km.,
runnu føroysku børnini
umleið 35-40.000 km til-
samans.

MBM hevur øll árini
stuðlað tiltakinum, og hava
teir verið so beinasamir at
hjálpa okkum aftur í ár. 

Hvørt ár verður latið

prentað eitt nýtt prógv til
renningina. 

Um 7000 børn fara
at renna í dag

Føroyskur skúlabørnini fara í dag at renna einar 35-40.000
km tilsamans

Fyrsta føroyska singer/-
songwriter kappingin var
hildini fjør. Vinnarin, Krist-
leif Zachariasen, ið vann
við lagnum dreymanna
land, hevur gjørt skjótt av,
og hevur nú longu latið
eina fløgu úr hondum. 

Heitið á fløguni er lit-
leysir blettir, og talan er um
eina fløgu við 10 løgum, ið
hann sjálvur hevur skrivað
orð og løg til.

Løgini eru øll á føroysk-
um. 

Singer/songwriter genran
er ógvuliga vælumtókt í
løtuni. Allastaðni um heim-
in verða sangararnir við

sínum kassaguitarum mót-
tiknir við opnum ørmum.
Eisini í Føroyum tykist
hetta tónleikaslag sláa í-
gjøgnum. 

Hendan fløgan kann tó
ikki samanberast við stílin
hjá okkara kendasta singer-
/songwriter tónleikara,
Teiti Lassen. Heldur minnir
tónleikurin – og kanska
serliga sangurin hjá Krist-
leifi, um tónleikin og sang-
in hjá Kára Sverrisyni.

Fløgan er upptikin í
Útvarpi Føroya, og tað er
Tutl, ið gevur út.

–eys– 

Kristleif Zacha-
riasen við fløgu

